
Հայաստանի Հանրապետություն 
Սոցիալական Պաշտպանության Վարչարարության Երկրորդ Ծրագիր
Վարկ No: 5398-AM

ԽՈՐՀՐԴԱՏՎԱԿԱՆ ԾԱՌԱՅՈՒԹՅԱՆ ԱՆՎԱՆՈՒՄԸ` Ծրագրի ինժեներ

Հղում No. (համաձայն Գնումների Պլանի): SPAP II-C-3-5-15/A

ՀՀ Աշխատանքի և սոցիալական հարցերի նախարարությունը Համաշխարհային բանկի «Սոցիալական պաշտպանվածության վարչարարության երկրորդ» վարկային ծրագրի շրջանակում «Ծրագրային ապահովման, հեռահաղորդակցական տեխնոլոգիաների ու 
տեխնիկական աջակցության գծով մասնագետ»-ի հանձնարարականի իրականացման համար խորհրդատու ընտրելու նպատակով հայտարարում է անհատ խորհրդատուի ընտրության մրցույթ: 

Հանձնարարականի նպատակն է՝ Ծրագրի իրականացման գործում ներգրավված կազմակերպություններին, այդ թվում` կառավարման թիմին ցուցաբերել համակողմանի մասնագիտական աջակցություն՝ կապված հաղորդակցական ցանցային տեխնոլոգիաների (այսուհետ՝ ՀՑՏ) նախագծման ու տեղակայման (մոնտաժման), Ծրագրի շրջանակներում ներդրվող և արդիականացվող տեղեկատվական համակարգերի ծրագրային ապահովման (ՏՀԾԱ), ինչպես նաև անհրաժեշտ համակարգչային, հարակից  և կենցաղային  տեխնիկական միջոցների (այսուհետ՝ ՀՏՄ) ապահովման հարցերի հետ:
 
Ծառայությունները նախատեսվում է իրականացնել մոտ 7 ամսվա ընթացքում (մինչև 31.10.2023թ.)

Խորհրդատուն պետք է իրականացնի հետևյալ աշխատանքները` 

· ՀՑՏ-ին և ՀՏՄ-ին առնչվող հարցերում աջակցի շահառուների, ԾՀԳ-ի և խորհրդատուների /մատակարարների/կապալառուների փոխգործակցությանը, 
· համաձայնեցված աշխատի շահառուների, ծրագրի ղեկավարների և այլ մասնագետների հետ` ապահովելով ՀՑՏ-ին, ՏՀԾԱ-ին և ՀՏՄ-ին առնչվող առաջադրանքների և ծրագրի ընդհանուր նպատակների համապատասխանեցումը՝ նպաստելով Ծրագրի նպատակների իրականացմանը,
·  Ծրագրի համակարգողի հանձնարարությամբ  պատրաստի ՀՑՏ-ին, ՏՀԾԱ-ին և ՀՏՄ-ին  առնչվող առաջադրանքների վերլուծական և առաջընթացի զեկույցներ,
· աջակցի  շահառուներին՝ ՀՑՏ-ին, ՏՀԾԱ-ին և ՀՏՄ-ին  առնչվող աշխատանքների, ծառայությունների և ապրանքների տեխնիկական հանձնարարարականներ գրելու, հատկապես անհրաժեշտ համակարգչային, կազմակերպական և կենցաղային սարքավորումների և հաղորդակցության ցանցերի և միջոցների տեխնիկական բնութագրերի ու մասնագրերի մշակման գործում,
· վերահսկի ՀՑՏ-ին, ՏՀԾԱ-ին և ՀՏՄ-ին  վերաբերող ենթածրագրերի կատարումը և ըստ պահանջի հաշվետվություններ և եզրակացություններ ներկայացնի Ծրագրի համակարգողին` դրանց իրականացման ընթացքի և արդյունքների վերաբերյալ,
· հավաքագրի ՀՑՏ-ին, ՏՀԾԱ-ին և ՀՏՄ-ին առնչվող յուրաքանչյուր ենթածրագրի կատարողականի, հաշվետվության կամ մատակարարման վերաբերյալ մոնիտորինգային ցուցանիշների մասին տվյալներ, ինչպես նաև ներկայացնի դրանց որակի և պայմանագրով նախատեսված պայմանների համապատասխանության վերաբերյալ մասնագիտական եզրակացություն
·  մասնակցի ՀՑՏ-ին, ՏՀԾԱ-ին և ՀՏՄ-ին   առնչվող ծառայությունների, կատարված աշխատանքների վերաբերյալ հաշվետվությունների և մատակարարված ապրանքների ընդունման գործընթացներին, ներկայացնի դրանց վերաբերյալ մասնագիտական եզրակացություններ,
· անհապաղ միջոցներ ձեռնարկի իր մասնագիտական վերահսկման ներքո գտնվող ենթածրագրերի իրականացման ընթացքում ծագած խնդիրների լուծման ուղղությամբ,
· ապահովի Ծրագրով նախատեսված ՀՑՏ-ին, ՏՀԾԱ-ին և ՀՏՄ-ին վերաբերող ենթածրագրերի ժամանակին և արդյունավետ իրականացումը,
· իրականացնի ՀՑՏ-ին, ՏՀԾԱ-ին և ՀՏՄ-ին   առնչվող անհրաժեշտ կազմակերպական և վերլուծական ծառայություններ և այլն:

Խորհրդատուն պետք է բավարարի հետևյալ որակավորման չափանիշներին և պետք է ունենա` 

· առնվազն բարձրագույն կրթություն ՏՏ, կիրառական մաթեմատիկայի/ֆիզիկայի բնագավառներում կամ բարձրագույն կրթություն և ՏՏ ոլորտի առնվազն 3 տարվա համապատասխան աշխատանքային փորձ,

· Տեխնիկական ապահովման և հաղորդակցության տեխնոլոգիաների ոլորտում առնվազն հինգ տարվա աշխատանքային փորձ,
· երաշխավորագիր՝ տրված գործատուի/պատվիրատուի կողմից կազմակերպչական և մարդկանց հետ հաղորդակցվելու անհրաժեշտ հմտություններ,անգլերենի աշխատանքային իմացություն:

Վերը շարադրված պահանջներին համապատասխանող անհատ խորհրդատուները կարող են մինչև 2023 թվականի մարտի 21-ը, ժամը 18.00-ն ներկայացնել հետաքրքրվածության գրություն և կենսագրական թերթիկ ստորև նշված հասցեով:

